
Mzali Othandekayo 
Wamkelekile kwisifundo sesiKolo seCawa 3 esithi “UYosefuh umhlanguli.” 

Olu xwebhu luya kunika isikhokelo esingekuphi ngendlela oza kusenza ngaso isifundo. 

Uzilungiselela usibeke njani na isifundo 
Ngezantsi kukho amanye amacebiso endlela onokusilungiselela usenze ngawo isifundo: 

Inyathelo Omakukwenze 
 
1. 

 
Fikelela kwikhasi lebandla eliTsha lobuPostile ngokufaka okanye ucofe 
kwikhonkco elilandelayo elisuka kwi-WhatsApp: 
https://bit.ly/3NACSSHS 
 

 
2. 

 
Qokelela ezi zixhobo zilandelayo ukuze uqiniseke ukuba usilungele isifundo: 

• iBhayibhile 
• Isifundo esikwimo yePDF esele ilungisiwe 
• Incwadi yomsebenzi womntwana kunye neepensile, iikhrayoni, njl. 
• Isiqwana sevideo  sisixhobo  esongeziweyo / sisixhobo esongezelweyo 

sokuzikhethela 
 
Qaphela: 
 
2.1: Elona xesha lifanelekileyo ekufundiseni isifundo kusemva kwenkonzo 
yakusasa ngeCawa ukugcina inkqubo eqhelekileyo yesiKolo seCawa. 
. 
2.2: Nceda usenze sigqale kumxholo (sibe sifutshane) kangangoko, ucingele 
ixesha labo lokukwazi kwabo ukuphulaphula (ukugxila kwisifundo) sabantwana 
bethu-umazi kakuhle umntwana wakho! 
ISikolo seCawa ngokwesiqhelo asidluli kwimizuzu engama-45. 
2.3: Isifundo seseklasi ngaye (Umzekel. SS, RI okanye Isiqinisekiso). 
2.4: Nceda unxibelelane notitshala wesiqinisekso ukuba ufuna naluphina uncedo 
okanye ufuna nasiphina isixhobo kwezi zingasentla.         

 
3. 

 
Thandaza (jonga umthandazo osekupheleni kolu xwebhu) kwaye ucele uThixo 
ukuba akusebenzise njengesixhobo sokuzisa isifundo ngendlela ayakuthanda 
ukuba sisenze ngayo. 

   

 

https://bit.ly/3NACSSHS

Ukwenza iSifundo seSikolo seCawa ekhaya 
Uzilungiselela usibeke njani na isifundo 

Siyaqhubekeka ukwabelana  ngamacebi athile  ngendlela esinokuthi silungiselele ukwenza 
isifundo: 

Inyathelo Omakukwenze 
4 Dala  indawo yokufunda emnandi, engenasiphazamiso apho wena nabantwana 

nikwinqanaba elifanayo. 
Umzekelo: Hlalani phantsi okanye ningqonge itafile. 
 

 
5 

 
Funda isifundo. Phinda ufunde isifundo ukuze usiqonde. 
Bukela isiqwana sevideo sesifundo ukufumana ulwazi olungcono lwesifundo. 
 

 
6 

 
Zenzele amanqaku kwiingongoma ezibalulekileyo ongathanda ukuzikhumbula. 
 

 
7 

 
Yiqonde injongo yesifundo ekufuneka sikhunjulwe ngumntwana wakho. 
 

 
8 

 
Fundisa isifundo kumntwana wakho. 
 

 
9 

 
Mbonise umntwana wakho ivideo kwaye uphinde ugxininise kwintsingiselo. 
 

 
10 

 
Jolisa umntwana wakho kumsebenzi okwincwadi yomntwana 
 

 
11 

 
Thandaza, okanye ucele umntwana wakho athandaze ukuvala isifundo. 

 

Izixhobo ezifumanekayo ngokweSikolo saseKhaya 
Nazi izixhobo zokuphucula umgangatho wesifundo: 

1. Incoko ka-WhatsApp ngesifundo kunye nolunye usapho olunomntwana okwisifundo sesiKolo 

seCawa 3. 

2. Xoxa ngesifundo nabanye abazali ukuze ufumane ingcaciso ngokubhekisele kwisifundo 

ngaphambi kokuba usifundise. 

3. Zive ukhululekile ukwenza olwakho uphando ukumana iinkcukacha (ezongelelekileyo). 

Isifundo 

Isihloko seSifundo  UYosefu umhlanguli 

Isicatshulwa 
seBhayibhile  Genesis 41: 53-57 kunye neGenesis 42 

   
Injongo yesifundo  Abantwana bayaboniswa ukuba iNkosi iyazizalisekisa 

izithembiso zayo. 

 

Isishwankathelo sesifundo: 
• UFaro, ukumkani waseYiputa, waphupha amaphupha amabini angaqhelekanga. 

Kwiphupha lokuqala, wabona iimazi zeenkomo ezisixhenxe ezityebileyo ziphuma 

emlanjeni zisitya ngaselunxwemeni lomlambo, emva koko kwaphuma iimazi zeenkomo 

ezisixhenxe ezingcakacileyo ezimbi zaza zatya iimazi zeenkomo ezisixhenxe ezityebileyo, 

kodwa zahlala zibhityile kwaye zimbi. Kwiphupha lesibini, wabona izikhwebu ezisixhenxe 

zengqolowa zikhula kwisiqu esinye, zichumile, zivuthiwe. Zesuka izikhwebu 

ezingcakacileyo ezisixhenxe, zatya izikhwebu ezigqibeleleyo. 

• Kwakungekho namnye umntu eYiphutha owayenako ukuwatolika la maphupha, kodwa ke 

umphathi wabangcamli kaFaro wakhumbula uYosefu osentolongweni kwaye waxelela 

uFaro ngaye. 

• Xa uYosefu wawavayo amaphupha akhe, uThixo wamtyhilela intsingiselo yawo. UYosefu 

uthi kuFaro: “Omabini la maphupha athetha into enye. Iinkomo ezisixhenxe ezityebileyo 

nezikhwebu ezipheleleyo zengqolowa zibonisa iminyaka esixhenxe yesivuno esihle 

kwilizwe lakho kwaye iimazi ezisixhenxe ezingcakacileyo nezikhwebu ezibhityileyo 

zengqolowa zibonisa iminyaka esixhenxe yembalela nendlala. Oku kuyakwenzeka 

kungekudala.” 

• Ngenxa yokuba uYosefu wayewatolikile amaphupha, iYiputa yakwazi ukuzilungiselela 

kwaye igcine ukutya okwaneleyo ukuze iqhubeke kuloo mbalela. UFaro wambeka uYosefu 

ukuze abe ngumphathi wale nkqubo, kwaye abantu abaninzi abavela kwamanye amazwe 

beza eYiputa beza kuthenga ingqolowa kunye nokutya kuye. 

• UYakobi uthumela oonyana bakhe ukuba baye kuthenga ingqolowa eYiputa. 

• Bakufika anantakwabo eYiphutha, basiwa kwindoda ekhangeleka ibaluleke kakhulu. 

Baqubuda phambi kwayo. 

• UYosefu wabazi abantakwabo, kodwa akabaxelela ukuba ungubani. Wabuza ukuba 

bavela phi na. Xa bephendula, ubatyhola ngokuba baziintlola. Bamxelela ukuba 

babelishumi elinambini umntakwabo, ukuba utata wabo nguYakobi, umninawa wabo 

omncinci uBenjamin usekhaya kwaye omnye umntakwabo wanyamalala. UYosefu 

uphinda athi baziintlola kwaye uabavalele entolongweni. 

• Kwiintsuku ezintathu kamva baziswa phambi koYosefu. Wathi ukuba banqwenela ukuhlala 

bephila kufuneka bathathe ingqolowa bagoduke nayo. Omnye uya kuhlala ngasemva 

njengexhoba kodwa kufuneka babuye nomninawa wabo omncinci. USimon washiyeka 

ngasemva. UYosefu kwafuneka azifihle iinyembezi zakhe kungenjalo abantakwabo baya 

kumbona. 

• Endleleni ebuyayo abantakwabo bafumanisa ukuba kwiingxowa zengqolowa kwakukho 

nemali abayihlawulayo. Baya badideka kakhulu. 

• Xa bexelela uYakobi ngento eyenzekileyo akazange afune ukumthumela uBhenjamin 

ukuba ahambe kunye nabo. 

• Abantakwabo bazama konke okusemandleni abo ukumcenga utata wabo. Siza kubona 

ukuba baphumelele kwiveki ezayo. 

 
 

Sithetha ukuthini esi sifundo kuthi namhlanje? 
• UThixo wawazalisekisa wonke amaphupha - kwanephupha labakhuluwa bakhe bequbuda 

phambi kukaYosefu. 

• UThixo usoloko ezizalisekisa izithembiso zaKhe- kufuneka simthembe. 

• UYosefu wabaxolela ngokupheleleyo abantakwabo kwaye wayesoloko ethembile ukuba 

uThixo unaye. Wayesazi ukuba uThixo uyakuzigcina izithembiso zaKhe. 

• Nathi kufuneka sisoloko simthemba uThixo, nakumaxesha anzima. UThixo uyasithanda, 

usoloko enathi kwaye uyazigcina izithembiso zaKhe ngathi. UThixo unezicwangciso ezinkulu 

ngathi, mthembe nje. 

Eminye imibuzo esinokuyibuza: 
1. Laliyintoni iphupha lokuqala likaYosefu? 

Impendulo: Izithungu ezazibotshelelwe ngabantakwabo, ezaqubuda phambi kwesithungu 

sikaYosefu 
2. Lazalisekiswa njani eli phupha nguThixo? 

Impendulo: Abantakwabo uYosefu baqubuda phambi kwakhe xa befuna ukuthenga 

ingqolowa 

3. UYosefu wacela ukuba benze ntoni abantakwabo? 
Impendulo: Ukuba bathathe ingqolowa bagoduke babuye nomninawa wabo omncinci 

4. Wenza ntoni uYakobi akuva oku? 
Impendulo: Wayengafuni ukuba uBenjamin ahambe 

 

Umthandazo kaTata noMama wokuthandaza ngaphambi kwesifundo: 
Thixo othandekayo, enkosi ngolunye usuku, sisikelele sonke. 

Yanga singabuva ubukho bakho, sikelela isifundo esiza kuba naso. 

Enkosi ngokusoloko usukhusela.  

Sicela ukuba usixolele, Nkosi, kuba iintliziyo zethu zinomona. 

Sizalise ngoMoya waKho ukuze sibe nako ukuvuyela impumelelo yabanye. 

Sithhumele uYesu aze kusithabatha kwaye yanga singakulungela ukudibana naYe 

Siyakuthandaza oku egameni likaYesu - Amen 


